
MAPANGADIKA MANGATA KUDI BUKWA-BISAMBA BYA BULOBA BUJIMA PA MAKOKESHI  A  MUNTU  YONSU

Dikudimuna pa lumvu lua muntu yonso

KANUNGU  Ka 1
Pa kuledibua bantu bonso badi badikadile ne bikale bonso cintu cimwe mu buwetu.

KANUNGU  Ka 2

Udi ne budikadidi mu malu onso ka kuyi kansungasunga.

· Nansha kayi wakula mwakulu webe,

· Nansha kuyi nende dikaba dimwe,

· Nansha kayi nebe ngelelu wa menji umwe,

· Nansha kayi nebe ngumvuilu umwe, 

· Nansha mupele nanska mubanji,

· Nansha kuyi nende ditunga dimwe.

KANUNGU  Ka 3
Muntu yonso udi, ne bukokeshi bwa kwikala ne moyo, kudikadila ne kusomba talala mu bumuntu bwende.

KANUNGU  Ka 4  « Udi musungidibwe ku bupika »
Kakwena muntu udi mua kukukwata ku bupika ne wewe pebe kukwaci muntu ku bupika. 

KANUNGU  Ka 5   « Udi musungidibwe ku kanyau »

Kakwena muntu udi mwa kukukengesha, kukwenzela bibi ne kukututa.
KANUNGU  Ka 6   « Udi musungidibwe myaba yonso»
Udi ne bwa kwikala mukubibwe mu mishindu Yonso. Mu myaba yonso ne mu buloba bujima.

KANUNGU  Ka 7  « Udi momumwe kumpala  kwa  meyi»
· Mukenji udi momumwe bwa bonso,
· Kabena mwa kukukengesha bamwe ne kusungila bakwabo.
KANUNGU  Ka 8   «  Udi ne bukokeshi bwa kunyemena ku tubadi tukwabo »
- Udi mwa kunyemena kudi tubadi tunene twa matunga makwabo bwa kulomba bukubi. 

KANUNGU  Ka 9    « Kabena mwa kukukwata cianana »
Kwena mwa kwedibwa mu Lukanu, kulamibwa ne kwipacibwa mu ditunga diebe kakuyi bwalu bulelela. 
KANUNGU  Ka 10   « Udi ne bukokeshi bwa kumona cilumbu ciebe cikosa  mu bwakana »
Bakulumbubwishi ku meso kwa bantu bonso pa kunemeka mezi ne mikandu bia ditunga.
KANUNGU  Ka 11   «  Kwena mwena cibawu  pa udi kuyi mulumbulwishibwe »
· Kwena mwena cibau too ne padibu bakuleja bubi bwebe,
· Kwena mwa kwikala mwena cibau ne kukengeshi bwa bwalu bu udi kuyi mwenze to ne bu udi mwenze mu cikondo civwa meyi ne mikandu kabiyi bienza.
KANUNGU  Ka 12  « Udi ne bukokeshi bwa  kukubibwa  ku malu adi akutangila »
Udi ne bukokeshi bwa kulomba dikubibwa padi muntu ukwenzeja ku bukole wewe ne diku diebe. 

KANUNGU  Ka 13   « Udi ne bukokeshi bwa kwenda mu udi muswe »
· Mu myaba yonso munda mwa ditungu diebe,

· Kuya ne kupingana mu ditunga diebe.

KANUNGU  Ka 14   « Udi ne bukokeshi bwa  kwela  kabwendela »
· Padibu ba kwenzela bibi udi ne ciakuya mu ditunga dikwabo bwa kusungidibwa,
· Mwena cibawu udi ujimija makokeshi aa onso. 
KANUNGU  Ka 15  « Udi  ne  bukokeshi  bwa  kwikala  ne bwena ditunga diebe »
· Udi ne bukokeshi bwa kwikala mwena ditunga,

· Muntu keena mwa kukukandika bwa kwikala mwena ditunga dikwabo diwikala muswe.

KANUNGU  Ka 16   « Udi  ne  bukokeshi  bwa  kusela  ne kwenza diku »
· Mulume ne mukaji badi bakumbaje mwula ya dibaka badi ne bukokeshi bwa kuselengana, ne kwasa diku kakuyi mukandu wa cisamba, ditunga anyi citendelelu,
· Badi ne makokeshi a momumwe mu diselangana ne dishipa dia dibaka,
· Bukalenge bwa ditunga budi ne : bukokeshi bwa kukuba diku ne bantu badi.
KANUNGU  Ka 17    « Udi  ne  bukokeshi  bwa  kwikala  ne  biebe  bintu »
Bu bantu bonso ne bwa kwikala ne biebe bintu, kakwena umwe udi ne bukokeshi bwa kukunyengabi.
KANUNGU  Ka 18    Udi ne bukokeshi bwa kwela menji ku budiswile bwebe, kulonda kondo ka moyo webe, kutendebela Nzambi wa moyo webe.

KANUNGU  Ka 19   « Udi ne bukokeshi bwa kwela menji ne kwakulu mu udi muswe »
Udi ne bukokeshi bwa kukeba, kupeta ne kumwangaleja ngumu ne menji ebe mi miaba yonso.
KANUNGU  Ka 20    « Udi ne bukokeshi bwa kwasa ne kubwela mu bisumbu ne mu bisangilu mu udi muswe ».
KANUNGU  Ka 21    « Udi  ne  bukokeshi  bwa  kuludika  maalu  a  ditunga  diebe »
· Kulombola maalu a ditunga,
· Kusungulu bena cididi bawudi nabo menji amwe,
· Kuya kusungula muntu wa pa diswa diebe,
· Masungula malelela ne abudiswile adi ne bwa kwenzeka ku cikondo ku cikondo bidondeshele bulongabodi.
KANUNGU  Ka 22   « Udi ne bukokeshi bwa kupeta diambulwisha kudi bukalenge bwa ditunga »
Bwa kukumbaja majinga ebe ku malu a bubanji, nsombelu ne malu a nshidimikilu, buneme bwebe ne ditungunuja bumuntu bwebe.
KANUNGU  Ka 23   « Udi ne bukokeshi bwa kwenza mudimu »
· Kwenza mudimu, kudisungwilawu,
· Udi cia kupeta bupetu lukumbane bilondeshile midimu webe,
· udi ne bwa kudisangisha ne bena mudimu nebe bwa kwakwilangana.
KANUNGU  Ka 24    « Udi ne bukokeshi bwa kwikisha ne kumana butetuku »
Kunemeka meba a mudimu ne kupeta dikisha dimanya ne difucibwa ku cikondo ne cikondo.
KANUNGU  Ka 25       « Udi ne bukokeshi  bwa  kwikala  ne  nsombelu  mwakane »
· Bukale bwa mubidi ne bundapu bulelela,
· Kudia kulenga, kulwata, kwikala ne mwaba wa kulala,
· Kukuba bakaji ne bana badibu bafuma kudilela. Bana bonso badi ne ciakukubibwa mushindu wa momumwe kakuyi matapuluka.
KANUNGU  Ka 26       « Udi ne bukokeshi bwa kulonga »
· dilonga dia mbangilu ne dia nshindamenu bidi biapatupu.
· Tulasa twa midimu ya bianza tudi ne bwa kwikala miaba yonso,
· Kalasa kadi katabuluja muntu mu nsombedi mulenga ne bantu bonso,
· Baledi badi ne bukenji bwa kusungula mushindu wa kukolesha bana babu.
KANUNGU  Ka 27   « Udi ne bukokeshi ku bidi bitangila  malu  a  kabukulu »
· Wewe nsenda, mufundi, mumanye mipiluke udi ne bukenji bwa kwenza midimu pamwe ne bakwebe,

· Midimu yebe idi ne bwa kwikala mikubibwe bwa uyipetele difutu.

KANUNGU  Ka 28   « Udi ne bukokeshi ku bupole ne ditalala »
Udi ne bukokeshi bwa kujinga se makokeshi ne budikadidi bidi bifunda mu mezi mamba aa biasangana kwenzeka anzi, bienzeke.
KANUNGU  Ka 29    « Bantu bonso badi ne makokeshi a momumwe nebe »
· Udi ne malu audi mwa kwenzela bantu bawudi musombe nabu, bwa kumona mwa kutungunuja bumuntu bwebe,

· Mukenji kawena umusha kalu nansha kamwe ku budikadidi anyi ku bumuntu bweke. Kadi udi ukulomba bwa kunemeka bakwebe bwa unemekibwe biebe, bilondeshile mikenji ya nsangilu wa Bukwa-Bisamba bionso.

KANUNGU  Ka 30   « Muntu nansha umwe kena ne bukenji bwa kushipa makokeshi ne budikadidi  pa  mapangadika  mangata  kudi Nsangilu  wa  Bukwa-Bisamba  bya  buloba bujima.”

